
ASUNTO:  ESTADO  XERAL  DA  PONTE  DA  BARCA.  (PO-531  ENTRE  OS  MUNICIPIOS  DE
PONTEVEDRA E POIO  )

DILIXENCIA INICIAL.-  Pola presente, esta xefatura pon en coñecemento do Servizo de Disciplina

Urbanística e Policía Administrativa do Concello de Pontevedra, o seguinte dictamen sobre o estado

xeral  da  Ponte  da  Barca,  despois  dos  fenómenos  meteorolóxicos  adversos  acaecidos  entre  a

madrugada do día 03 de febreiro e a tarde do 05 de febreiro de 2017, para o que FAI CONSTAR:

---  Que o día venres 3 de febreiro,  ás 05:30 horas,  recíbese no centro de transmisións do Corpo

Municipal  de Bombeiros,  chamada da Policía Local de Pontevedra,  comunicando que na Ponte da

Barca, estánse a producir desprendementos de material constructivo. 

--- Que o día venres 3 de febreiro, as 22:15 horas, recíbese novamente, no centro de transmisións do

Corpo Municipal  de Bombeiros,  chamada do  Centro Integrado de Atención a las Emergencias 112

Galicia, en adiante CIAE112 e da Policía Local de Pontevedra, comunicando que na Ponte da Barca,

estánse a producir desprendementos de material constructivo. 

--- Que o día sábado 4 de febreiro, as 10:20 horas, recíbese novamente, no centro de transmisións do

Corpo Municipal de Bombeiros, chamada do CIAE112 e da Policia Local de Pontevedra e de varios

particulares, comunicando que na Ponte da Barca, estánse a producir desprendementos de material

constructivo.

— Que o día sábado 4 de febreiro, as 14:18 horas, recíbese novamente, no centro de transmisións do

Corpo Municipal  de Bombeiros,  chamada da Policia  Local  de Pontevedra  e  de varios particulares,

comunicando que na Ponte da Barca, estánse a producir desprendementos de material constructivo.

1º - Os desprendementos anteriormente descritos, afectan principalmente aos usuarios do vial PO-531

entre os termos municipais de Pontevedra e Poio e os usuarios da autoestrada AP-9 e da Avenida das

Corbaceiras, no plano inferior da ponte. CONSTE E CERTIFICO.

Este  servizo,  prioriza  o  aseguramento  do  material  inestable  ante  o  risco  que  representan  ditos

desprendementos e retiran de xeito controlado as pezas que non poden ser fixadas a estructura da

ponte. Os traballos de consolidación requiren o corte do tránsito dos diferentes viais afectados en varias

ocasións durante o período comprendido entre o 03 e o 05 de febreiro de 2017.

Os materiais desprendidos principalmente, son os que conforman as marquesiñas peonís. Prodúcense

desprendementos das luminarias e do material matálico que integra a cuberta.

2º - Para a fixación e o aseguramento do material inestable, utilízase fío metálico de alta resistencia

para  efectuar  o  atado/cosido  das  pezas.  O  material  que  representa  un  risco  inminente  de

desprendemento retírase de xeito controlado. CONSTE E CERTIFICO.

a) Que realizada unha inspección visual da infraestructura, quen suscribe informa que a estructura en

madeira  que conforma as  marquesiñas peonís  dos  marxes  da ponte,  atópase en estado precario,

presentando diversas patoloxías producidas por axentes abióticos. 

b) Que os  elementos  de iluminación  das  marquesiñas  están  deteriorados case  na súa  totalidade,

representando un risco de desprendemento e de electrocución.

c) Que as pezas metálicas que compoñen a cuberta das marquesiñas dos marxes da ponte presentan

un estado inestable. Algunhas destas pezas foron retiradas, outras foron fixadas polo procedemento

descrito con anterioridade e descoñécese o estado das que manteñen a súa posición orixinal.

d) Que algunhas das pezas que non representan risco de desprendemento xa foron tratadas e fixadas

do mesmo xeito  por  este  servizo  en diversas  ocasións  en anos anteriores.  Polo  tanto,  trátase da

adopción de medidas de urxencia de xeito riterado povocado principalmente por falta de mantemento

da infraestructura.

ANEXO FOTOGRÁFICO:

DILIXENCIA DE COMUNICACIÓN. En referencia ao exposto, solicítase que se teña a ben o estudo e

valoración para o inicio ou tramitación urxente do correspondente expediente de comunicación das

necesidades de mantemento, co obxecto de garantir a seguridade cidadá entre os termos municipais de

Pontevedra e Poio, para o que FAI CONSTAR:

—  A necesidade de inspección urxente por parte da administración correspondente.

— O inicio dos traballos de fixación de urxencia do material inestable e a interrupción do paso peonil se

non é posible garantir a seguridade dos usuarios.

— Os traballos de sustitución, consolidado e rehabilitación necesarios en procedemento urxente.

SIGNIFÍCASE:

Que posto en coñecemento o estado da infraestructura descrita, solicítase a valoración de apremio para

as medidas que poñan fin ao estado de precariedade recabado neste informe.

O que se traslada para os efectos oportunos.

En Pontevedra, a 07 de febreiro de 2017

Fdo: Miguel Estévez Prado

OFICIAL-XEFE DO SERVIZO DE EXTINCIÓN DE INCENDIOS E SALVAMENTO

SERVIZO DE DISCIPLINA URBANÍSTICA E POLICÍA ADMINISTRATIVA DO CONCELLO DE PONTEVEDRA

